
ᐃᓕᓐᓂᐊᖅᑏᑦ ᓄᓇᕗᑦ ᓯᕗᓂᔅᓴᕗᒃᑯᓐᓂ ᐱᓐᖑᐊᖅᑐᑦ ᐊᕐᕌᒍᑕᒫᖅᓯᐅᑎᑦᑎᓐᓂ ᑲᑎᒪᑎᓪᓗᑕ 

 
ᐊᖏᔪᖅᑳᒥᑦ 
ᑐᓴᕋᔅᓴᑦ 
 

ᖁᔭᓐᓇᒦᒃ ᑐᓴᕈᒪᒐᔅᓯ ᐸᐃᑦᑑᑏᑦ ᒥᔅᓵᓄᑦ! 

ᐱᔭᔅᓴᓕᓪᓚᕆᐊᓘᖃᑦᑕᖅᑐᒍᑦ, ᑕᖅᑭᒐᓚᐅᔪᓂᑦ 

ᐋᑐᕚᒦᖏᓐᓇᕈᔪᑦᑐᖓ, ᖁᕕᐊᒋᓪᓗᒍᓪᓗ ᐃᓚᒃᑲᓃᒋᐊᖓ 

ᖃᒪᓂᑦᑐᐊᕐᒥ, ᐱᓗᐊᖅᑐᒥᑦ ᕿᑲᕐᓇᐅᑎᓪᓗᒍ.  

ᐅᑭᐅᖅᑎᓪᓗᒍ ᓄᑖᓂᓪᓗ ᐅᖃᓕᒫᒐᔅᓴᑦᑕᖃᓕᓲᖑᒻᒪᑦ 

ᐱᓕᕆᐊᑦᑎᓐᓂ ᐃᑲᔪᖅᑐᐃᓂᑦᑎᓐᓂ ᑭᒡᒐᖅᑐᐃᓂᑦᑎᓂᓪᓗ 

ᐃᓄᓕᒫᓂᑦ ᐊᕐᓇᓂᑦ ᑲᓇᑕᒥ. ᑕᖅᑭᕋᓚᐅᔪᓂᑦ ᐊᓂᒍᖅᑐᓂᑦ, 

ᐱᓕᕆᓂᕗᑦ ᐱᕈᖅᐹᓪᓕᓚᐅᕐᒥᒻᒪᑦ, ᐊᓯᖏᓪᓗ ᐱᓕᕆᐊᕗᑦ. 

ᑐᓐᖓᓱᓪᓕ ᑕᐃᒃᑯᐊ ᓄᑕᑦ ᐃᖅᑲᓇᐃᔭᖅᑏᑦ! 

ᐅᓪᓗᒥᒧᑦ ᐅᓂᒃᑳᕆᔭᐅᔪᑦ ᖁᕕᐊᒋᓂᐊᖅᑕᔅᓴᕆᒐᓗᐊᖅᑲᔅᓯ 

ᐊᑖᓃᑦᑐᑦ. 

ᖁᔭᓐᓇᒦᒃ! 

 

ᕆᐱᑲ ᑲᓪᓗᒃ  

ᐊᖏᔪᖅᑳᖅ ᐊᒻᒪᓗ ᑲᑎᒪᔨᒋᔭᐅᔪᖅ ᑭᕙᓪᓕᕐᒥ 

 

 
ᑭᓲᒻᒪᑦ ᓱᓕᖅᐱᑕ? 
ᑐᓕᖅᐱᑕ ᑐᑭᖃᖅᑐᖅ “ᓱᓕᖅᐱᑕᓕ.” ᑐᓕᖅᐱᑕ ᐸᐅᑦᑑᑎᒃᑯᑦ 
ᐱᕙᓪᓕᐊᔪᖁᑎᖓ ᓴᖅᑭᕋᔪᖃᑦᑕᖅᑐᖅ ᐅᓪᓗᒥᒧᓪᓗ 
ᐋᖅᑭᓱᖅᐸᑦᑐᑎᒍ ᐅᓂᒃᑳᓕᒃ ᐱᓕᕆᐊᑦᑎᓐᓂ 
ᑭᓱᓕᕆᓛᕐᓂᑎᓐᓂᓐᓗ.  
 

ᑭᒃᑰᓂᑦᑎᓐᓂ 
ᐸᐅᑦᑑᑎᒃᑯᑦ ᑲᓇᑕᒥ ᑭᒡᒐᖅᑐᐃᔨᐅᒻᒪᑕ ᑲᑐᔾᔨᖃᑎᒌᖏᓪᓗᑎᑦ 
ᐃᓄᓐᓄᑦ ᐊᕐᓇᓄᑦ ᑲᓇᑕᒥ. ᐅᔾᔨᕈᓱᒃᑲᑦᑕ ᐱᔭᕆᐊᓕᖏᓐᓂ 
ᐃᓄᐃᑦ ᐊᕐᓇᖏᓐᓄᑦ, ᐅᖃᐅᔾᔨᒋᐊᖅᑎᐅᓪᓗᑕᓗ 
ᑕᐃᒪᐃᓪᓗᐊᖅᑎᑕᐅᒋᐊᖃᕐᓂᖏᓐᓂ ᐊᒻᒪᓗ ᐃᓄᓕᕆᓂᕐᒧᑦ 
ᐱᐅᓯᕚᓪᓕᑎᑦᑎᓂᕐᒥᑦ, ᐊᒻᒪᓗ ᐊᔭᐅᖅᑐᐃᕙᑦᑐᑕ ᐃᓄᓐᓂ 
ᐊᕐᓇᓂᑦ ᐱᖃᑕᐅᖁᔨᓪᓗᑕ ᓄᓇᖏᓐᓂ, ᐊᕕᑦᑐᖅᓯᒪᔪᓂᑦ 
ᑲᓇᑕᒥᓗ ᐃᓅᓯᐅᔪᓂᑦ ᑲᓇᑕᒥ. 

  
 
 
 
 
 
 

 
 

ᐱᖓᔪᐊ ᑎᑎᕋᖅᓯᒪᔪᑦ, ᐅᑭᐅᖅ 2019 

ᓱᓕᖅᐱᑕ 
ᑕᖅᑮᑦ ᑎᓴᒪᑦ ᐊᓂᒍᖅᑎᓪᓗᒋᑦ ᐅᓂᒃᑳᖅ ᐸᐅᑦᑑᑎᒃᑯᓐᓂ ᐃᓄᐃᑦ ᐊᕐᓇᓄᑦ ᑲᑎᒪᔨᖏᑦ ᑲᓇᑕᒥ  

ᐅᓂᒃᑳᖏᑦ ᕇᐱᑲᐅᑉ 
 

ᐊᑦᑑᑉᐱᕿᒥ ᑲᑎᒪᖃᑕᐅᓚᐅᖅᑐᖓ 

ᐅᑭᐊᔅᓵᒃᑯᑦ ᓄᓇᕗᑦ ᒪᓕᒐᓕᐅᕐᕕᖓᓐᓂ 

ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ 

ᐊᕐᕌᒍᑕᒫᖅᓯᐅᑎᖓᓐᓂ ᑲᑎᒪᑎᓪᓗᒋᑦ. 

ᐃᖃᓗᓐᓃᓂᓐᓂᑦ, ᐸᕐᓂᒐ ᐊᕿᐊᕈᖅ 

(ᑲᑎᒪᔨ), ᕉᔅ ᒥᐊᓕ ᑰᐳ (ᑲᑎᒪᔪᓕᕆᓂᕐᒥᑦ 

ᐅᖃᐅᔾᔨᒋᐊᖅᑎ), ᐊᒻᒪᓗ ᑲᑎᒪᖃᑎᒋᓪᓗᒋᑦ 

ᑭᒡᒐᖅᑐᐃᔩᑦ ᓄᓇᕗᑦ ᒐᕙᒪᒃᑯᖏᓐᓂ, 

ᑖᓐᓇᓗ ᓯᕗᓕᖅᑎ ᔫ ᓴᕕᑲᑖᖅ; ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓂ, ᑕᐃᕕᑎ ᔪᐊᓇᓯ; 

ᐃᓕᓴᐱ ᓯᐅᑎᐊᐱᒃ, ᒥᓂᔅᑕ ᐃᓚᒌᓐᓄᑦ 

ᐱᔨᑦᑎᕋᕐᓂᕐᒧᑦ; ᔩᓂ ᐃᕼᐊᓗᐊᒃ, ᒥᓂᔅᑕ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ. 

ᑲᑎᒪᔾᔪᑎᖃᓗᐊᓚᐅᖅᑐᒍᑦ 

ᖁᓄᔪᓐᓂᐊᕐᓂᐅᑉ ᒥᔅᓵᓄᑦ 

ᐃᖅᑲᓇᐃᔭᕐᕕᓐᓂ ᑕᒪᓐᓇ ᐃᓄᓕᒫᓄᑦ 

ᐅᖃᐅᓯᕆᓐᓂᓚᐅᖅᓯᒪᒻᒪᒍ ᐃᖃᓗᐃᑦ 

ᒪᐃᔭᖓᑕ, ᒪᑕᓖ ᕋᑦᐳᑦ, ᐃᑦᑎᒎᕐᓂᒃᑯᑦ 

ᐸᕝᕕᓴᖃᑦᑕᕐᓂᖏᑦ ᐃᓄᐃᑦ ᓯᕗᓕᖅᑏᑦ 

ᓄᓇᕗᒻᒥ. ᐅᖃᐅᓯᕆᓪᓗᑎᒍᓪᓗ 

ᐊᑦᑕᓇᐃᖅᓯᒪᒋᐊᖃᕐᓂᖏᑦ ᐊᕐᓇᐃᑦ 

ᓄᓇᕗᒻᒥ 

ᐱᓕᕆᖃᑎᒋᑐᐃᓐᓇᕆᐊᖃᕆᓪᓗᑎᒍᓪᓗ. 

ᑐᑭᓯᒋᐊᕈᑎᓂᓪᓗ ᐸᐅᑦᑑᑎᒃᑯᓐᓃᓐᖔᖅᑐᓂ 

ᑐᓂᓯᓚᐅᕐᒥᔪᖓ ᐱᔪᓐᓇᐅᑎᓕᕆᓂᕐᒥᑦ 

ᐃᖅᑲᓇᐃᔭᕐᕕᓐᓂᑦ. 

ᐃᓄᐃᑦ ᑕᐱᕇᒃᑯᑦ ᓱᕈᓯᕐᓂᑦ 

ᖁᓄᔪᓐᓂᐊᓂᕐᒥᑦ ᑲᑎᒪᑎᑦᑎᓚᐅᕐᒥᔪᑦ 

ᓅᕖᑉᐱᕆ 21−ᒥ, ᓲᓇᓐ ᐊᒡᓘᑲᕐᓗ ᐅᕙᒍᑦ 

ᐱᓕᕆᐊᖃᕋᓐᓇᑦ ᑕᒪᑐᒥᖓ ᐊᒻᒪᓗ 

ᐅᓂᒃᑳᕆᐊᖅᑐᓚᐅᖅᓯᒪᔪᒍᑦ 

ᒥᐊᓂᖅᓯᔨᒃᑯᓐᓂ, 

ᑮᓇᐅᔭᓕᐅᖅᑎᐅᒐᓱᐊᓐᖏᑦᑐᑦ ᓄᓇᓕᓐᓂ 

ᐃᓅᓯᓕᕆᔩᑦ ᖃᒪᓂᑦᑎᐊᕐᒥ, ᓄᓇᕗᒻᒥ. 

ᑕᒪᓐᓇ ᐱᓕᕆᐊᖑᔪᖅ ᓴᖅᑭᓚᐅᖅᓯᒪᔪᖅ 

1989−ᒥ ᐃᐅᕆᒃ ᑎᐊᐃᒍ, ᐃᔅᓯᕋᕐᔪᐊᒃᑯᓐᓄ 

ᐊᔪᕆᖅᓱᐃᔨᐅᓚᐅᖅᓯᒪᔪᖅ ᐸᓯᔭᐅᒻᒪᑦ 

ᐃᖅᑲᖅᑐᖅᑕᐅᔾᔪᑎᒋᓪᓗᓂᒋᓪᓗ 

ᖁᓄᔪᓐᓂᐊᖃᑦᑕᖅᑐᒥᓂᐅᓂᖓᓐᓄ 

ᓱᕈᓯᕐᓂᑦ. ᐅᐊᑦᑎᐊᕉᓕᖅᑎᓪᓗᒍ 

ᐅᓪᓗᓴᐃᓐᓇᖓᓐᓂ, 

ᐊᕐᓇᐃᑦ ᒥᔅᓵᓄᑦ ᑲᑎᒪᔨᓄᑦ (SWC) 

ᐊᕐᓇᐃᑦ/ᐊᖑᑏᓪᓗ ᖃᐅᔨᓴᖅᑕᐅᓂᖏᓐᓄᑦ 

ᑲᑎᒪᓂᐅᔪᒥᑦ 

 

 

 

 

ᐊᑎᖃᖅᑐᖅ GBA+ ᐊᒻᒪᓗ ᐱᖅᑯᓯᕐᒥᑦ 

ᐃᑉᐱᒍᓱᑦᑎᐊᕆᐊᖃᕐᓂᖏᓐᓂ 

ᐃᓱᒪᓕᐅᕋᓱᐊᖅᑎᓪᓗᒋᑦ ᑐᑭᖃᑦᑎᐊᖅᑐᓂ 

ᐊᒻᒪᓗ ᐱᓕᕆᖃᑎᖃᕐᓗᑎᑦ ᐃᓄᓐᓂᑦ 

ᐊᕐᓇᐃᑦ ᐱᖁᔭᓕᕆᓂᕐᒥᑦ ᐱᔨᑦᑎᕋᕐᓂᒥᓪᓗ 

ᐱᔭᒋᐊᓕᑦᑎᓐᓂ. ᓯᕗᓪᓕᖅᐹᖑᓪᓗᓂ 

ᐅᐸᓚᐅᖅᑕᕋ ᓅᕖᑉᐱᕆᒥ 

ᐱᖓᓲᓕᖅᑲᖓᔪᓂᑦ. ᐊᐃᑉᐸᖓ 

ᓄᓇᖃᖅᑳᖅᑐᒥᓂᕐᓂᑦ ᐊᕐᓇᓂᑦ 

ᐅᖃᐅᔾᔨᒋᐊᖅᑏᑦ, ᐊᒻᒪᓗ ᐃᓚᖓ 

ᐅᓂᒃᑳᖅᑐᓂᑦ SWC ᐃᖅᑲᓇᐃᔭᖅᑎᖓ 

ᐃᓄᓐᓂᑦ ᐊᑐᖃᑦᑕᖅᓯᒪᔭᖏᓐᓂ 

ᖃᓪᓗᓈᕈᖅᑎᑕᐅᒐᓱᑦᑎᓪᓗᒋᑦ. 

ᐱᖃᓯᐅᔾᔨᒻᒥᔪᑦ ᐸᐃᑦᑑᑎᒃᑯᓐᓂ ᐊᒻᒪᓗ 

ᐱᓕᕆᐊᑦᑎᓐᓂ. 

ᓱᓕ ᐱᔭᔅᓴᓕᓪᓚᕆᐊᓘᓪᓗᑕ 

ᓴᖅᑮᓚᐅᖅᓯᒪᒻᒥᔪᒍᑦ ᐃᓄᐃᑦ 

ᐱᕙᓪᓕᐊᓂᕐᒧᑦ ᑲᑐᔾᔨᖃᑎᒌᓐᓂᑦ (IDCA). 

ᑖᓐᓇ ᑲᑐᔾᔨᖃᑎᒌ ᐊᒥᓱᓄᑦ ᐃᓄᓐᓄᑦ 

ᐱᕙᓪᓕᐊᓂᕐᒧᑦ ᐊᑐᖅᑕᐅᔪᓐᓇᖅᑐᑦ 

ᐃᓄᓐᓄᑦ ᓄᓇᖓᓐᓂᑦ. ᑕᐃᑲᓂ 

ᐅᖃᖃᑎᒋᓚᐅᖅᓯᒪᔭᕋ ᑭᓕᓐᑦ ᑕᐃᕕᔅ, 

ᐊᖏᔪᖅᑳᖅ ᑕᐃᒃᑯᓄᖓ North35 Capital 

Partners−ᓄᑦ ᖃᓄᖅ ᐃᓄᐃᑦ ᐊᕐᓇᐃᑦ 

ᐃᖅᑲᓇᐃᔭᕐᕕᓐᓂ ᑲᒪᖃᑕᐅᒍᓐᓇᕋᔭᕐᒪᖔᑕ 

ᑕᒪᑐᒥᖓ IDCA−ᓂᑦ. 

 

 

 

 

 

 

 

 

 

ᑕᐱᕇᒃᑯᑦ ᑲᑎᒪᔨᖏᑦ ᑲᑎᒪᓚᐅᖅᓯᒪᔪᑦ 
ᓅᕖᑉᐱᕆᒥ ᐊᖏᖅᑐᒋᓪᓗ ᐃᓄᐃᑦ 
ᐳᕙᓪᓗᓐᓇᒧᑦ ᐲᖅᑎᑦᑎᓇᓱᐊᕐᓂᕐᒥᑦ ᐊᒻᒪᓗ 
ᐅᖃᐅᓯᕆᓪᓗᒋᑦ ᓄᓇᖃᖅᑳᖅᑐᒥᓃᑦ 
ᓱᕈᓯᕐᓂᑦ ᐃᓚᒌᓐᓂᓪᓗ ᐱᔨᑦᑎᕋᖅᑏᑦ 
ᒪᓕᒐᖏᑦ. ᑲᑎᒪᓪᓗᑎᓪᓗ ᐃᓄᐃᑦ ᑯᐃᓪᓗ 
ᑭᒡᒐᖅᑐᐃᔨᖓᓐᓂ ᐱᓕᕆᖃᑎᒌᑦ 
ᑲᑎᒪᔨᕋᓛᖏᑦ ᐅᖃᐅᓯᖃᖅᑐᑎᑎᑦ: 
ᐃᓄᓐᓂᑦ ᓯᕗᓪᓕᖅᐸᐅᑎᒋᐊᓖᑦ 
ᐃᓕᓐᓂᐊᑲᓐᓂᕋᓱᐊᖅᑐᓂᑦ; ᐃᓄᓐᓅᖓᔪᓂᑦ 
ᐃᓕᑉᐸᓪᓕᐊᓂᖅ ᓱᕈᓯᕐᓂᓪᓗ ᐱᓯᒪᑦᑎᓂᕐᒧᑦ 
ᑮᓇᐅᔭᐃᑦ; ᐃᓪᓗᓕᕆᓂᖅ; 
ᓂᕿᔅᓴᖃᑦᑎᐊᕐᓂᖅ; ᐊᒻᒪᓗ ᐅᑭᐅᖅᑕᖅᑐᒥ 
ᐱᖁᔭᐃᑦ ᐱᓕᕆᐊᖏᑦ. ᑲᑎᒪᒌᕋᑦᑕ 
ᑎᑎᖅᑲᒥ ᐃᑲᔪᖅᑐᐃᔾᔪᑎᒥᑦ 
ᐱᔪᒪᓚᐅᖅᑐᒍᑦ ᑲᒪᔪᓂᑦ ᒥᓂᔅᑕᒧᑦ 
ᓄᓇᖃᖅᑳᖅᑐᒥᓂᕐᒧᑦ ᑯᐃᑉ 
ᑭᒡᒐᖅᑐᐃᔨᖓᓐᓄᑦ ᐱᓕᕆᔪᓂᑦ ᐃᒫᒃ 
ᐅᖃᖅᓯᒪᔪᓂᑦ:  

“ᑕᒪᒃᑯᐊ ᒐᕙᒪᑐᖃᒃᑯᓐᓃᑦᑐᑦ ᐱᖁᔭᐃᑦ 
ᐃᓕᓐᓂᐊᕋᔅᓴᐃᓪᓗ ᐊᑑᑎᖃᑦᑎᐊᖁᓪᓗᒋᑦ 
ᓄᓇᖃᖅᑳᖅᑐᒥᓂᕐᓄᑦ ᐊᕐᓇᓄᑦ 
ᓄᑲᑉᐱᐊᓄᓪᓗ, ᐃᓄᐃᑦ ᐃᓕᓴᖅᓯᓯᒪᕗᑦ 
ᒐᕙᒪᒃᑯᑦ ᐱᔪᓐᓇᕐᖓᑕ 
ᑕᐃᒪᐃᒋᐊᖃᖅᑐᑎᓪᓗ 
ᓄᓇᖃᖅᑳᖅᑐᒥᓂᕐᓄᑦ ᑲᑐᔾᔨᖃᑎᒌᓐᓄᑦ 
ᐱᓕᕆᖃᑎᖃᕐᓗᑎᑦ. ᐃᓕᓴᕆᔭᐅᓯᒪᒻᒪᑦ 
ᑕᒪᓐᓇ ᐃᓅᕕᐊᓗᐃᑦ ᑯᐊᐳᕇᓴᒃᑯᖏᓐᓄᑦ, 
ᓄᓇᕗᑦ ᑐᓐᖓᕕᒃᑯᓐᓂ, ᒪᑭᕕᒃ 
ᑯᐊᐳᕇᓴᒃᑯᓐᓂ, ᓄᓇᑦᑎᓯᐊᕗᑦ 
ᒐᕙᒪᒃᑯᖏᓐᓄᑦ, ᐊᒻᒪᓗ ᐃᓄᐃᑦ ᑕᐱᕇᑦ 
ᑲᓇᑕᒥ ᐃᑲᔪᖅᑐᐃᒻᒪᑕ ᐸᐃᑦᑑᑎᒃᑯᓐᓂ 
ᐃᓄᓐᓂ ᐊᕐᓇᓂ ᑲᓇᑕᒥ ᑕᒪᒃᑯᓇᓐᖓᓕᒫᖅ 
ᐊᑦᑐᖅᑕᐅᕙᑦᑐᓂ ᐃᓄᓐᓂᑦ ᐊᕐᓇᓄᑦ 
ᓄᑲᑉᐱᐊᓄᓪᓗ.” 

ᓲᓴᓐ ᐊᒡᓘᑲᖅ ᐊᖏᔪᖅᑳᕐᓗ ᑯᓪᓗᒃ ᑕᐱᕇᒃᑯᓐᓂ ᓱᕈᓯᕐᓂᑦ ᖁᓄᔪᓐᓂᐊᖅᑕᐅᓂᕐᒧᑦ ᑲᒪᑎᔾᔪᑏᑦ 

ᑏᓰᑉᐱᕆᒥ ᐱᐊᓚᐅᕐᒥᔪᒍᑦ 

ᓄᓇᖃᖅᑳᖅᑐᒥᓃᑦ ᐊᓴᐱᓂᑦ 

ᐅᔾᔨᕈᓱᑦᑎᑦᑎᓂᕐᒧᑦ ᐱᓇᓱᐊᕈᑎᖃᖅᑐᑕ, 

ᐅᓂᒃᑳᖅᑐᑕ ᐃᓄᓐᓅᖓᔪᓂ ᐊᓴᐱᔅᓴᒥᑦ/

ᐊᓴᐱᓕᕆᓂᕐᒥᓪᓗ 

ᐅᔾᔨᕈᓱᖅᐹᓪᓕᑎᑦᑎᓇᓱᐊᖅᑐᑕ 

ᑭᒃᑯᑐᐃᓐᓇᓂᓪᓗ 

ᐃᓕᓐᓂᐊᑎᑦᑎᓇᓱᐊᖅᑐᑕ.  

ᑏᓰᑉᐱᕆ 11−ᒥ, ᐅᓂᒃᑳᕆᐊᖅᑐᓚᐅᕐᒥᔪᖓ 

ᑭᖑᓪᓕᖅᐹᖅᓯᐅᑎᓂᑦ ᑲᓇᑕᒥ 

ᐊᐱᖅᓱᖅᑕᐅᔪᓂᑦ ᐃᓄᐊᖅᑕᐅᓯᒪᔪᓂᑦ 

ᐊᔭᓯᒪᔪᓂᑦ ᐊᕐᓇᓂᑦ ᑭᒡᒐᖅᑐᐃᓪᓗᖓ 

ᐸᐃᑦᑑᑎᒃᑯᓐᓂ, ᐊᓈᓇᐅᖃᑎᒌᑦ ᑐᒥᖏᑦ 

ᐊᕕᑦᑐᖅᓯᒪᔪᓂ ᐃᓄᐃᑦ ᐊᕐᓇᓄᑦ 

ᑲᑐᔾᔨᖃᑎᒌᓐᓄᑦ, ᓴᑐᕐᕖᑦ ᐃᓄᐃᑦ ᐊᕐᓇᓄᑦ 

ᑲᑐᔾᔨᖃᑎᒌᓐᓄᑦ ᓄᓇᕕᒻᒥ, ᐋᑐᕚᒥ 

ᓱᕈᓯᓕᕆᔨᖏᑦ, ᐊᒻᒪᓗ ᒫᓂᑑᐸ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ. ᑕᕐᕆᔭᐅᑎᒃᑯᑦ 

ᐅᓂᒃᑳᖅᑐᖓ Skye Uvliq Cory (ᖃᕋᓴᐅᔭᒃᑯᑦ 

ᐱᔭᒡᓇᐅᓪᓗᓂ). ᐊᓱᐃᓪᓛᓪᓕ, ᐃᓐᓇᕐᒥᑦ 

ᓯᐅᕋ ᐳᓂᐊᖅ, ᐃᓐᓇᖅ ᔨᓂ ᐅᑲᓕᖅ, ᔩᓂ 

ᓇᔪᒥᐊᓗᒃ, ᐊᒻᒪᓗ ᐊᓯᖏᑦ ᑲᑎᒪᔩᑦ, ᐊᓃᑕ 

ᐳᑭᐊᖅ, ᐸᕐᓂᒐ ᐊᕿᐊᕈᖅ, ᐊᒻᒪᓗ ᒫᑕ 

ᐱᓕᐅᕆᑎ, ᐊᐅᐸᕈᔪᑦᑐᓂ ᐸᑎᐅᔭᕐᓂᑦ 

ᐃᑭᑦᑎᓪᓗᑕ ᐃᓕᓴᕆᓪᓗᒋᑦ ᐃᓄᐊᖅᑕᒥᓃᑦ 

ᔭᒐᓯᒪᔪᓪᓗ ᐃᓄᐃᑦ ᐊᕐᓇᐃᑦ ᓄᑲᑉᐱᐊᓪᓗ. 

ᐅᓂᒃᑳᑦᑕᓕᕆᕕᖓ ᓴᖅᑭᖅᓯᒪᔪᓂᑦ 

ᐅᓂᒃᑳᕐᓂᑦ ᐃᓄᓐᓂ ᐃᓚᒌᓐᓂ ᑕᒪᑐᒥᖓ, 

7−ᓂᓪᓗ ᐊᑐᓕᖁᔭᐅᓯᒪᔪᓂᑦ 

ᐃᓄᓐᓅᖓᔪᓂᑦ ᐊᒻᒪᓗ ᐃᓄᓐᓄᑦ 

ᐱᔨᑦᑎᕈᑕᐅᒋᐊᓕᓐᓂᑦ. 

ᖃᐅᔨᒋᐊᕈᓐᓇᑦᑎᐊᖅᑕᓯ ᖃᕋᓴᐅᔭᒃᑯᑦ 

ᑐᑭᓯᒋᐊᕐᕕᑎᓐᓂ ᐅᖃᓕᒫᕐᓗᒋᓪᓗ ᐅᓂᒃᑳᑦ.  

ᑖᓐᓇ ᑎᑎᕋᖅᓯᒪᔪᖅ ᐱᕙᓪᓕᐊᔪᓂᑦ 
ᑭᖑᕙᒐᓛᔅᓯᒪᔪᖅ ᐅᓪᓗᒥᒧᑦ 
ᐋᖅᑭᔅᓱᐃᖅᑳᕈᒪᓚᐅᕋᑦᑕ ᑲᑎᒪᓂᐅᔪᒧᑦ  

 

 

 

ᐊᒻᒪᓗ ᐊᕐᕌᒍᑕᒫᖅᓯᐅᑎᓄᑦ ᑲᑎᒪᓂᕐᒥᑦ 

ᔮᓐᓄᐊᕆᐅᓕᖅᑲᑦ 13−ᒥᑦ 17−ᒧᑦ. ᑕᑯᓗᒋᑦ 
ᐃᓱᐊᓃᑦᑐᖅ ᐅᓂᒃᑳᕐᒥᑦ 
ᖃᐅᔨᒋᐊᒃᑲᓂᕈᒪᓐᓂᕈᕕᑦ.  

 

 

ᐋᓐᓂᐊᖅᑕᐃᓕᒪᔪᓕᕆᓂᖅ  

 

ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐱᓕᕇᓐᓇᖅᑐᑦ 

ᐃᓅᓯᓐᓂ ᐊᖅᑯᓵᖅᑕᕋ – ᐋᓐᓂᐊᖃᖅᑐᓄᑦ 

ᐱᓕᕆᐊᖅ, ᑮᓇᐅᔭᖃᖅᑎᑕᐅᔪᖅ ᔮᒍᐊ ᓛᓐ 

ᕉᕗᒃᑯᓐᓂ ᑲᓇᑕᒥ ᐊᒻᒪᓗ ᑲᓇᑕᒥ 

ᐋᓐᓂᐊᕐᓂᕐᒧᑦ ᓴᓴᐃᔭᑎᒃᑯᖏᓐᓄᑦ. ᑖᒃᑯᐊ 

ᐱᓕᕆᔨᑦ ᐊᓯᔾᔩᔪᒪᓂᖏᓐᓂ 

ᒪᕐᕉᓕᖅᑲᖓᔪᓐᓂᒃ ᐃᓕᓐᓂᐊᕈᑎᓂᑦ 

ᐋᖅᑮᓯᒪᔪᑦ ᐋᓐᓂᐊᓂᕐᒨᖓᔪᓂᑦ 

ᑐᑭᓯᒋᐊᕈᑎᔅᓴᐃᑦ; ᐊᑕᐅᓯᖅ ᑐᕌᖓᔪᖅ 

ᐃᓄᓐᓄᑦ ᐋᓐᓂᐊᓕᓐᓄᑦ ᐃᓚᖏᓐᓄᓪᓗ, 

ᐊᓯᖏᓪᓗ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 

ᑲᒪᖃᑦᑕᕐᓂᖏ ᐃᓄᓐᓂ ᐋᓐᓂᐊᔪᓂᑦ.  

 

 

 

 

 

 

 

 

 

 

 

 

ᐊᒻᒪᓗ Wisdom2Action−ᑯᑦ 

ᐃᖅᑲᓇᐃᔭᖅᑎᑖᕆᔭᐅᓯᒪᔪᑦ 

ᑐᓴᐅᒪᖃᑦᑕᐅᑎᓕᕆᓂᕐᒥᑦ 

ᓴᖅᑭᔮᖅᑎᑦᑎᑲᓐᓂᖁᓪᓗᑦ ᑕᒪᒃᑯᓂᖓ 

ᐱᓕᕆᐊᔪᓂᑦ ᐊᒻᒪᓗ 

ᐊᑐᐃᓐᓇᐅᑎᑦᑎᑲᓐᓂᕋᓱᐊᖁᓪᓗᒋᑦ 

ᑕᐃᒪᐃᑦᑐᒧᑦ ᐱᓕᕆᐊᑦᑎᓄᑦ. 

ᐸᐅᑦᑑᑎᒃᑯᑦ ᐱᓕᕆᖃᑎᖃᕐᒥᔪᑦ ᑲᓇᑕᒥ 

ᓄᓇᖃᖅᑳᖅᑐᒥᓂᕐᓂᑦ ᐊᓴᐱᓕᕆᓂᕐᒥᑦ 

ᐊᒻᒪᓗ ᑎᒥᐅᔪᒥᑦ ᑲᑎᒪᔨᓂᑦ 

ᐊᓴᕆᓕᕆᓂᕐᒥᑦ ᐊᒻᒪᓗ ᐱᕙᓪᓕᐊᓂᕐᒧᑦ, 

ᐸᕐᓇᓯᒪᒻᒥᔪᑦ ᐱᖃᑕᐅᔪᒫᕐᓂᐊᖅᑐᑎᑦ 

ᓄᓇᖃᖅᑳᖅᑐᒥᓃᑦ ᐊᓴᐱᒻᒧᑦ  

ᐅᔾᔨᕈᓱᑦᑎᑦᑎᓂᕐᒧᑦ ᐱᓇᓱᐊᕈᓯᖓᓐᓂ 

ᐱᒋᐊᕐᖓᕐᓂᖓᓂ ᑏᓰᑉᐱᕆᒥ. 

ᐅᖃᖅᑲᐅᒐᒪᐃᓛᒃ, ᐊᖏᔪᖅᑳᖓ ᑯᓪᓗ 

ᖃᐃᓯᒪᓚᐅᖅᓯᒪᔪᖅ ᐅᓂᒃᑳᕆᐊᖅᑐᖅᑐᓂ.  

ᐃᓚᒋᔭᐅᓪᓗᓂ CheckUp ᐱᓕᕆᐊᖑᔪᖅ, 
ᑕᑯᓐᓇᖃᑦᑕᐅᑎᓪᓗᑎᑦ ᖃᐅᔨᓴᖅᑐᑦ 
ᑲᑎᒪᓪᓗᑎᑦ ᒪᓐᑐᕆᐊᒥ ᓄᓐᖑᐊᓂ 
ᔮᓐᓄᐊᕆᓂ ᖃᖓ ᐱᒋᐊᕋᔭᕐᒪᖔᑕ 
ᐅᖃᐅᓯᖃᖅᑐᑎᑦ. ᑕᒪᓐᓇ ᑐᕌᖓᔪᖅ 
ᐊᓯᔾᔩᔪᒪᓪᓗᑎᑦ ᖃᓄᖅ ᐃᓄᓕᕆᓂᕐᒥᑦ 

ᖃᐅᔨᓴᖅᑕᐅᕙᑦᑐᓂᓪᓗ STBBI−ᓂᑦ ᐃᓄᐃᑦ 
ᓄᓇᖓᓐᓂ ᐊᒻᒪᓗ ᑮᓇᐅᔭᖃᖅᑎᑕᐅᓗᑎ 
ᑲᓇᑕᒥ ᐋᓐᓂᐊᖅᑕᐃᓕᒪᓂᕐᒧᑦ 
ᖃᐅᔨᓴᕐᓂᕐᒧᑦ. ᐱᖃᑕᐅᓪᓗᑎᑦ ᐅᑯᐊ 
ᐸᐅᑦᑑᑎᒃᑯᑦ ᐋᓐᓂᐊᖅᑕᐃᓕᒪᔪᓕᕆᔨᖏᑦ 
ᖃᐅᔨᓴᖅᑎᖏᑦ ᐊᒻᒪᓗ 
ᓯᓚᑦᑐᖅᓴᕐᕕᔾᔪᐊᒃᑯᑦ ᓴᔅᑳᑦᓱᐊᒥ, 
ᐃᓅᕕᐊᓗᐃᑦ ᑯᐊᐳᕇᓴᒃᑯᑦ, ᐊᒻᒪᓗ 
ᑲᑎᒪᔨᖏᑦ ᐋᓐᓂᐊᖅᑕᐃᓕᒪᓂᕐᒧᑦ 
ᐃᓄᓕᕆᓂᕐᒧᓪᓗ. ᐋᖅᑭᔅᓱᐃᕙᓪᓕᐊᔪᒍᑦ 
ᓄᓇᕕᒻᒥ ᑲᔪᓯᓯᒪᔪᓂᑦ ᐊᔾᔨᐊᖏᑦᑐᓂᓪᓗ 

CheckUp Project-ᒥᑦ ᑕᒪᒃᑯᐊ 
ᓈᒻᒪᒃᑲᓗᐊᕐᒪᖔᑕ 
ᑲᔪᓯᑦᑎᐊᖅᓯᒪᒐᓗᐊᕐᒪᖔᑕᓗ ᐊᓯᖏᓐᓂ 
ᐃᓄᐃᑦ ᐊᕕᑦᑐᖅᓯᒪᔪᓐᓃᑦᑐᑦ.  

 

ᓴᖅᑭᕈᒫᖅᑐᑦ 

ᖁᕕᐊᑉᐳᒍᑦ ᖃᐅᔨᒃᑲᐃᒍᓐᓇᕋᑦᑕ 
ᑐᔅᓯᕋᐅᑎᒥᑦ ᑲᔪᓰᓐᓇᕐᓂᐊᕐᖓᑦ ᑲᓇᑕᒥ 
ᐃᓄᐃᑦ ᓄᓕᐊᓂᕐᒧᑦ ᑐᑭᓯᒋᐊᕐᕖᑦ 
ᐊᑐᓕᖅᑎᑕᐅᓗᑎᓪᓗ ᑕᕝᕙ. ᑲᓇᑕᒥ 
ᐃᓄᐃᑦ ᓄᓕᐊᕐᓂᕐᒧᑦ ᐸᕐᓇᐅᑏᑦ 
ᐊᖏᖅᑕᐅᓯᒪᓕᖅᑐᑦ. ᑮᓇᐅᔭᖃᖅᑎᑕᐅᔪᑦ 
ᑕᓪᓕᒪᓄᑦ ᐊᕐᕌᒍᓄᑦ 
ᓄᓇᖃᖅᑳᖅᑐᒥᓂᕐᓂᓪᓗ ᐱᔨᑦᑎᕋᕐᓂᕐᒧᑦ 
ᑲᓇᑕᒥ ᐊᓪᓚᓂᑦ ᐃᓄᓐᓂᓪᓗ 
ᐋᓐᓂᐊᖅᑕᐃᓕᒪᔪᓕᕆᓂᕐᒥᑦ. 
ᐋᓐᓂᐊᖅᑕᐃᓕᒪᔪᓕᕆᔨᕗᑦ ᒫᓐᓇ ᐸᕐᓇᑦᑐᑦ 
ᑲᑎᒪᓛᕐᓂᐊᕐᓂᖏᓐᓂ 
ᑕᑯᓐᓇᖃᑦᑕᐅᑎᓗᑎᑦ ᐊᒻᒪᓗ 
ᐃᓕᓐᓂᐊᓯᓐᓈᕐᓗᑎᑦ ᐃᖅᑲᓇᐃᔭᕐᓂᖏᓐᓂ.   

ᐊᖏᔪᖅᑳᖅ ᑯᓪᓗᒃ ᒪᑐᑎᓪᓗᒍ ᐅᓂᒃᑳᖅᑐᖅ ᑲᓇᑕᒥ ᐊᐱᖅᓲᑕᐅᔪᓂᑦ MMIWG 

ᓂᖓᖅᑕᐅᓃᑦ 
ᐋᓐᓂᑎᖅᑕᐅᑦᑕᐃᓕᒪᑎᑦ
ᑎᓇᓱᐊᕐᓂᕐᓗ  

 
ᑭᖑᓪᖅᓕᐹᒥ ᑕᖅᑭᓂᑦ ᑎᓴᒪᖏᓐᓂ 

ᐸᕐᓇᒍᒪᖅᑐᑦ ᐋᖅᑭᔅᓱᐃᓗᑎᓪᓗ 

ᐱᓕᕆᐊᔅᓴᓂ ᐊᒻᒪᓗ 

ᐱᖃᑕᐅᔪᓐᓇᕐᓂᖏᓐᓂ ᓂᖓᕐᓂᕐᒧᑦ 

ᐋᓐᓂᖅᑎᕆᑎᑦᑎᑦᑕᐃᓕᒪᓇᓱᐊᕐᓂᒧᓪᓗ. 

ᖃᐅᔨᓴᖅᑐᒍᑦ ᓂᖓᖅᑕᐅᖃᑦᑕᕐᓂᖏᑦ 

ᑕᐃᒪᐃᑦᑑᖃᑎᖏᓐᓃᖃᑦᑕᓲᕐᓂᑦ ᕿᒫᕖᓪᓗ 

ᐃᓄᐃᑦ ᓄᓇᖓᓐᓂ ᐱᔭᕇᖅᓯᒪᓕᖅᑐᑎᑦ 

ᐊᒻᒪᓗ ᐱᔭᕇᔭᖅᑐᑎᑦ. ᖃᐅᔨᓴᐅᑎᓂᑦ 

ᐅᓂᒃᑳᕐᓂᑦ ᐱᑕᖃᓛᖅᑐᑦ ᓄᓇᓕᓐᓄᑦ, 

ᑲᑐᔾᔨᖃᑎᒌᓐᓄᑦ ᐊᒻᒪᓗ ᐱᖁᔭᓕᐅᖅᑎᓄᑦ 

ᐊᒻᒪᓗ ᖃᐅᔨᓇᓱᐊᕐᓗᑎᑦ ᑭᓱᓂᑦ 

ᓂᖓᖃᑦᑕᕐᒪᖔᑕ, ᐊᒻᒪᓗ ᑭᓱᑦ 

ᐊᐳᖅᑕᕈᑕᐅᒻᒪᖔᑕ 

ᓄᖅᑲᖓᑎᑦᑎᓇᓱᐊᖅᑎᓪᓗᒋᑦ 

ᓇᓗᓇᐃᔭᑦᑎᐊᑲᓐᓂᕐᓗᒋᑦ. 

ᓄᖅᑲᑎᑦᑎᑲᓐᓂᕋᓱᐊᕐᓂᒥᓪᓗ ᐱᑕᖃᕐᓗᓂ 

ᒪᒥᓴᕐᓂᒥᓪᓗ ᒫᓐᓇ ᐊᐅᓚᑕᐅᔪᖅ ᐃᓄᓐᓄᑦ 

ᐃᓄᐃᑦ ᓄᓇᖓᓐᓂ. 

ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᕗᑦ 

ᑲᒪᓗᐊᓐᖑᐊᖅᑐᖅ ᐃᓚᒌᑦ 

ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᐱᖁᔭᑦ, 

ᐱᓕᕆᖃᑎᖃᓗᕐᑎᑦ ᒪᓕᒐᓕᕆᓂᕐᒧᑦ 

ᓴᓴᐃᔭᑎᒃᑯᓐᓂ ᓄᓇᕗᒻᒥ ᑕᒪᓐᓇ 

ᐱᕙᓪᓕᐊᔪᖅ. ᖃᐅᔨᓴᕐᓗᑎᑦ ᐊᕐᕌᒍ 

ᐊᑕᐅᓯᐊᖅ ᓇᓗᓇᐃᔭᐃᓯᒪᓪᓗᑎᑦ ᐊᒻᒪᓗ 

ᐸᕐᓇᒍᒫᖅᑐᖅ ᐱᓕᕆᖃᑎᖃᕐᓗᑎᓪᓗ 

ᓄᓇᓗᓐᓂ ᑕᖅᑭᒐᓚᓐᓂ ᐊᒡᒋᖅᑐᓂᑦ 

ᑕᒪᓐᓇ ᐱᕙᓪᓕᐊᓂᐊᖅᑐᖅ.  

ᓅᕖᑉᐱᕆᐅᑉ ᓄᓐᖑᐊᓂ, ᐅᓪᓗᓄᑦ 

ᐱᖓᓱᓄᑦ ᑲᑎᒪᖃᑕᐅᓚᐅᖅᓯᒪᒻᒥᔪᒍᑦ 

ᓯᓚᕐᔪᐊᒥ ᐊᕕᑦᑐᖅᓯᒪᔪᓂᑦ ᑲᑎᒪᔨᐅᔪᓂᑦ, 

60 ᐅᖓᑖᓄᑦ ᓄᓇᖃᖅᑳᖅᑐᒥᓃᑦ ᐊᕐᓇᐃᑦ 

ᑲᑐᔾᔨᖃᑎᒌᖏᑦ ᖃᓪᓗᓈᓂᑦ, ᕿᑎᖓᓂᑦ 

ᑲᓇᑕᒥᓪᓗ ᑭᒡᒐᖅᑐᐃᔪᑦ. ᐸᐅᑦᑑᑎᒃᑯᑦ 

ᐱᓕᕆᖃᑎᖃᒃᑲᓐᓂᕋᓱᓚᐅᖅᑐᑦ 

ᑕᐃᒪᐃᑦᑐᓕᕆᕙᑦᑐᓂ ᑲᑐᔾᔨᖃᑎᒋᓐᓂ 

ᓇᑭᑐᐃᓐᓇᖅ ᓯᓚᕐᔪᐊᒥ.   
ᐱᖃᑕᐅᓪᓗᑕᓗ ᐅᓪᓘᓐᓄᒃ ᒪᕐᕉᓐᓄᒃ 
ᑲᓇᑕᒥ ᐃᓄᐃᑦ ᐃᒻᒥᓃᖅᑕᐃᓕᒪᓂᕐᒧᑦ 
ᐸᕐᓇᑦᑎᓄᑦ (NISPS) ᐸᕐᓇᑦᑎᖏᓐᓂ 
ᐃᓄᕕᒻᒥ ᑏᓰᑉᐱᕆᐅᑉ ᐱᒋᐊᕐᖓᕐᓂᖓᓂ. 

ᑲᑎᒪᓪᓗᑕ − ᐃᔅᓯᕙᐅᑕᖃᖅᑐᑕ 
ᑕᐃᕇᒃᑯᓐᓂ ᐊᒻᒪᓗ ᑲᒪᒋᔭᐅᓪᓗᑎᑦ 

ᐃᓅᕕᐊᓗᐃᑦ ᑯᐊᐳᕇᓴᒃᑯᖏᓐᓄᑦ − 
ᐅᖃᐅᓯᖃᖅᑐᑕ ᖃᓄᐃᑦᑑᓚᐅᕐᓂᖏᓐᓂ 
ᓱᕈᓯᕐᓂᑦ ᖁᓄᔪᓐᓂᐊᖅᑎᑦᑎᑦᑕᐃᓕᒪᓂᕐᒧᑦ 
ᑲᑎᒪᓂᐅᔪᒥᑦ ᑕᖅᑭᕆᓚᐅᖅᑕᖅᑎᓐᓂ 
ᐊᒻᒪᓗ ᑭᖑᓪᓕᕐᒥ ᑲᑎᒪᓛᕐᓂᑎᓐᓂ. 
ᐃᓕᒃᑲᓐᓂᓚᐅᕐᒥᔪᒍᑦ ᐃᓄᐃᑦ 
ᐋᓐᓂᐊᖅᑕᐃᓕᒪᓂᕐᒧᑦ ᖃᐅᔨᓴᐅᑏᑦ 
ᖃᓄᕐᓗ ᐱᖃᑕᐅᔪᓐᓇᕐᒪᖔᑦᑕ, ᐊᒻᒪᓗ 
ᐱᕙᓪᓕᐊᒍᓐᓇᕐᓂᐊᕐᒪᖔᑕ ᓯᕗᓂᑦᑎᓐᓂ 
NISPS ᑮᓇᐅᔭᓂᓪᓗ 

ᐊᑐᓕᖅᑎᑕᐅᓂᖏᓐᓂᓪᓗ 2019−ᒥ 
ᐅᖓᑖᓄᓪᓗ. ᐸᐅᑦᑑᑎᒃᑯᑦ 
ᐸᕐᓇᑦᑎᐅᓛᖅᑐᓂ ᑲᒪᑐᒥᖓ ᑲᒪᒐᔭᖅᑐᓂ 
ᐱᒋᐊᕈᑎᔅᓴᓂᑦ.   
 

 
 

 

ᓴᖅᑭᕈᒫᖅᑐᑦ 

 

ᑭᖑᓪᓕᕐᒥ ᐱᓕᕆᓂᐊᓕᕐᒥᔪᑦ ᐅᑉᐱᕈᓱᓐᓂᖅ

-ᐊᐱᖅᓱᕐᓂᖅ-ᑲᓱᖅᓯᒪᔪᖅ ᐱᓕᕆᐊᖏᑦ 

ᐋᖅᑭᓱᖅᓯᒪᔪᑦ ᐊᑐᐃᓐᓇᐅᑎᑦᑎᓇᓱᐊᕐᓂᖅ 

ᑐᑭᓯᒋᐊᕈᑎᔅᓴᓂᑦ ᐃᓄᓐᓂᑦ ᐊᕐᓇᓄᑦ 

ᐊᐅᓪᓛᖃᑦᑕᖅᑐᓂᑦ ᐊᓯᖏᓐᓄᑦ, 

ᐃᑲᔫᑎᔅᓴᓂᓪᓗ ᐸᕐᓇᐅᑎᓂᑦ ᖃᓄᖅ 

ᓄᓇᓕᒻᒦᓕᕐᓗᓂ 

ᐊᑦᑕᓇᖅᑐᒦᖁᓇᒋᑦ ᐅᔾᔨᕈᓱᑦᑎᐊᕐᓗᑎᓪᓗ 

ᐊᕐᓇᐃᑦ ᐱᔪᓐᓇᐅᑎᖏᓐᓂ.   

ᐱᔭᕇᔭᖅᐸᓪᓕᐊᔪᒍᑦ ᑭᖑᓪᓕᖅᐹᒥ 
ᓴᖅᑭᓛᖅᑎᓐᓂ ᑕᑯᔅᓴᒐᐅᑦᑎᐊᖅᑐᓂᑦ 

ᑕᑯᔅᓴᐅᑎᑦᑎᒍᒪᓂᑦᑎᓐᓂ − ᐱᓕᒻᒪᒃᓴᕐᓂᖅ 

− ᐱᓕᕆᖃᑕᐅᓂᖏᓐᓂ ᐊᖑᑏᑦ 
ᓄᑲᑉᐱᖓᓪᓗ 
ᓂᖓᖅᑕᐃᓕᒪᑎᑦᑎᑲᓐᓂᕋᓱᐊᕐᓂᕐᒥᑦ 
ᐊᕐᓇᓂᑦ ᓄᑲᑉᐱᐊᓂᓪᓗ. ᑕᒪᓐᓇ 
ᐅᑭᐊᔅᓵᒃᑯᑦ ᑲᒪᒋᔭᐅᔪᒫᖅᑐᖅ 
ᐱᓕᕆᖃᑎᖃᕐᓗᑕᓗ ᐊᓯᖏᓐᓂ 
ᓯᕗᓕᖅᑎᓐᓂ ᑎᓴᒪᐅᓕᖅᑲᖓᔪᓂᑦ 
ᐊᕕᑦᑐᖅᓯᒪᔪᓂᑦ. ᑕᒪᓐᓇ 
ᐊᔭᐅᖅᑐᐃᑲᓐᓂᕋᔭᖅᑐᑦ ᓄᓇᓕᓐᓂ 
ᓂᕈᐊᕋᔅᓴᓕᐅᓗᑎᑦ ᐅᑉᐱᕆᔭᖏᓐᓂ 
ᐊᓯᖏᓐᓂᓪᓗ ᑕᑯᔅᓴᐅᑎᑦᑎᓗᑎ 
ᐊᔅᓱᕈᒃᑲᓂᕐᓗᑎᓪᓗ 
ᐋᓐᓂᐊᖅᑕᐃᓕᒪᓂᕐᒨᖓᔪᓂᑦ. ᑖᓐᓇ 
ᐱᓕᕆᐊᖅ ᑐᕌᖓᔪᖅ: ᐃᓕᓴᖅᓯᓂᖅ 
ᖃᐅᑕᒪᑦ ᐱᓕᕆᐊᕆᕙᑦᑕᖏᓂ 
ᑕᑯᔅᓴᐅᑦᑎᐊᖅᑐᒋᔭᐅᑉ; 
ᐱᓇᓱᑦᑎᑦᑎᑲᓐᓂᕈᓐᓇᕐᓗᓂ, ᐊᖑᓐᓂᑦ, 
ᐊᕐᓇᓂᑦ ᐃᓅᓱᑦᑐᓂᓪᓗ ᓂᓪᓕᐊᓗᓂᓗ 
ᐊᕐᓇᓂ/ᐊᖑᑎᓂᑦ ᓂᖓᖅᑕᐅᕙᑦᑐᓂ, 
ᓴᖅᑭᔮᖅᑎᑦᑎᑲᓐᓂᕐᓗᓂᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᐋᖅᑭᑦᑕᐅᓯᒪᔪᓂᑦ 
ᓂᖓᕐᓂᕐᒥᑦ ᐱᑕᖃᓐᖏᑦᑐᒥᑦ 
ᐃᓅᓇᓱᐊᕈᓐᓇᑲᓐᓂᖁᓪᓗᒋᑦ.  

   

ᑐᓂᓯᔪᑦ ᓴᓗᒻᒪᖅᓴᐃᔪᖅ ᑭᒃᑯᑐᐃᓐᓇᐃᑦ 
ᐃᓂᖓᓐᓂ ᐳᕌᓐᑯᒥ, ᓕᒪ ᑲᑎᒪᓂᖏᓐᓂ 
ᐅᖃᐅᓯᖃᖅᑎᓪᓗᒋᑦ ᓯᓚᕐᔪᐊᒥ ᑲᑐᔾᔨᔩᑦ 
ᑕᐃᒪᐃᑦᑑᖏᓐᓇᕐᓂᐊᓕᕐᓂᖏᑦ 

ᐃᓄᓕᕆᓃᑦ 
ᐱᕙᓪᓕᐊᔪᓕᕆᓂᕐᓗ  
 

ᑭᖑᓪᓕᖅᐹᓂ ᑎᓴᒪᓂᑦ ᑕᖅᑭᓂᑦ 

ᐅᓂᒃᑳᕐᓂᑦ ᐱᔭᔅᓴᓕᓪᓚᕆᐊᓘᓯᒪᒐᑦᑕ 

ᐃᓄᓕᕆᓂᕐᒥᑦ ᐱᕙᓪᓕᐊᔪᓕᕆᓂᕐᒥᓪᓗ. 

ᓅᕖᑉᐱᕆᒥ, ᐃᓄᐃᑦ ᐊᕐᓇᐃᑦ ᓇᒻᒥᖃᖅᑏᑦ 

(IWBN) ᐱᔭᕇᓚᐅᖅᑐᖅ 

ᓴᖅᑭᖅᑕᐅᓪᓗᑎᓪᓗ ᑕᕐᕆᔮᔅᓴᐃᑦ ᐃᓄᐃᑦ 

ᓇᒻᒥᓂᖃᖅᑎᐅᔪᓂᑦ. ᑕᕐᕈᔮᔅᓴᖅ 

ᑕᑯᔅᓴᐅᑎᑦᑎᔪᑦ ᐊᑐᐃᓇᐅᔪᓐᓇᖅᑐᓂᑦ 

ᐊᒥᓱᓂᓪᓗ ᒪᑭᒪᔾᔪᑎᔅᓴᐅᔪᓂᑦ 

ᑭᒃᑯᑐᐃᓐᓇᕐᓄᑦ. ᐊᒻᒪᓗ, ᑎᑎᕋᖅᓯᒪᔪᓂᑦ 

ᑕᕐᕆᔮᔅᓴᓂᑦ ᓇᒻᒥᓂᖃᖅᑎᐅᔪᓂᑦ 

ᐊᑐᕈᓐᓇᕐᓂᖏᓐᓂ Facebook−ᒥᑦ ᐊᒻᒪᓗ 

Etsy (ᐊᑐᐃᓐᓇᐅᓪᓗᑎᑦ ᖃᓪᓗᓈᑎᑐᑦ 

ᐃᓄᑦᑎᑐᓪᓗ) ᓴᖅᑭᖅᑕᐅᒍᒪᖅᑐᑦ 

ᐅᖃᓕᒫᒐᐅᓗᑎᑦ. ᐊᑑᑎᖃᑦᑎᐊᖅᑐᑦ 

ᐃᓕᓐᓂᐊᕈᑎᐅᓪᓗᑎᑦ ᐊᒥᓱᓄᑦ 

ᓂᐅᕐᕈᑎᖃᕐᓂᕐᒧᑦ ᐊᒻᒪᓗ ᐊᓯᖏᓐᓄᑦ 

ᐊᑑᑎᖃᑦᑎᐊᖅᑐᑎᑦ. ᑕᒪᒃᑯᐊᓕᒪᑦ 

ᖃᕋᓴᐅᔭᒃᑯᑦ ᑕᑯᒋᐊᖅᑕᐅᔪᓐᓇᕆᓪᓗᑎᑦ 

ᐅᕗᖓ iwbn.ca 

ᑲᒪᕙᓪᓕᐊᓯᒪᒻᒥᔪᒍᑦ ᑕᒪᑐᒥᖓ 

ᐃᑦᑎᒎᕐᓂᕐᒥᑦ ᐸᕝᕕᓴᓐᓂᒃᑯᑦ ᓂᖓᕐᓂᕐᒥᑦ 

ᐊᒻᒪᓗ ᐊᑐᐃᓐᓇᐅᑎᑦᑎᓂᕐᒥᑦ ᐱᓕᕆᐊᓂᑦ. 

ᑖᓐᓇ ᐱᓕᕆᐊᖅ ᐃᓄᓯᓕᕆᓂᕐᒧᑦ 

ᐊᐳᖅᑐᕈᑕᖃᖃᑦᑕᕐᖓᑦ ᐃᓄᓐᓂ ᐊᕐᓇᐃᑦ 

ᓇᓗᓇᐃᖅᓯᓇᓱᐊᖅᑐᓂᑦ ᖃᓄᐃᑦᑐᓂᑦ 

ᐊᑐᖃᑦᑕᕐᓂᐊᒪᖔᑕ ᖃᓄᐃᑦᑐᓪᓗ 

ᑲᔪᓯᖃᑦᑕᖏᒻᒪᖔᑕ ᐃᖅᑲᓇᐃᔭᕐᕕᓐᓂ 

ᑯᔭᓐᓂᒃᑯᑦ ᐃᑦᑎᒎᕐᓂᕐᒥᑦ ᓂᖓᕐᓂᒥᓪᓗ. 

ᐱᓕᕆᖃᑎᖃᖅᐸᓪᓕᐊᖏᓐᓇᖅᑐᒍᑦ 

ᐊᕕᑦᑐᖅᓯᒪᔪᓂᑦ ᐊᒻᒪᓗ ᐊᓯᖏᓐᓂ 

ᑕᐃᒪᐃᑦᑐᓕᕆᔪᓂᑦ ᐋᖅᑮᔪᒪᓪᓗᑕᓗ 

ᐅᖃᐅᔾᔨᒋᐊᖅᑎᐅᓂᐊᖅᑐᓂᑦ ᑲᑎᒪᔨᕋᓛᓂᑦ. 

ᑭᖑᓪᓕᕐᒥᑦ ᑲᒪᒋᔭᐅᓂᐊᖅᑐᑦᖅ 

ᐅᖃᓕᒫᒐᐃᑦ ᕿᒥᕐᕈᔭᐅᓗᑎᑦ, ᑕᒪᓐᓇᓕ 

ᐊᕐᓇᓄ ᐊᖑᑎᓄᓪᓗ ᑲᒪᒋᔭᐅᔪᖅ, 

ᐱᖁᔭᕐᓂᑦ ᐊᑐᐊᒐᕐᓂᓪᓗ 

ᕿᒥᕐᕈᔭᕆᐊᖃᖅᑕᕗᑦ, ᒪᓐᓇᓗ ᒪᓕᒐᐅᔪᑦ 

ᐊᑦᑐᐊᔪᓪᓗ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑐᑭᓯᐅᒪᔭᐅᒃᑲᓐᓂᖁᓪᓗᒋᑦ ᐅᖃᐅᓯᐅᔪᒪᔪᑦ.  

ᐱᒋᐊᓐᖓᕐᓂᖓᓂ ᑏᓰᑉᐱᕆ, 
ᐱᖃᑕᐅᓚᐅᖅᓯᒪᒻᒥᔪᒍᑦ ᒪᕐᕉᓐᓄᒃ 
ᐅᓪᓗᓐᓄᒃ ᐃᓄᐃᑦ ᐸᐃᕆᕕᓕᕆᓂᕐᒧᑦ 
ᐋᑐᕚᒥ ᐋᖅᑭᑦᑕᐅᓯᒪᓪᓗᑎᑦ ᐃᓄᐃᑦ 
ᑕᐱᕇᒃᑯᓐᓄᑦ. ᐃᓱᒪᓕᐅᖅᑐᑎᓪᓗ 
ᐊᑐᓕᖅᑎᑦᑎᒍᒪᓪᓗᑎᑦ ᐃᓄᓐᓄᑦ 
ᑐᕌᖓᔪᓂᑦ ᓄᑕᖅᑭᕆᓂᕐᒥᑦ 
ᐸᐃᕆᕕᓕᕆᓂᕐᒥᓪᓗ ᐃᓄᓐᓂᑦ ᓄᓇᖓᓐᓂ 
ᐊᒻᒪᓗ ᐊᓯᖏᓐᓂ ᓱᕈᓯᕐᓂᑦ ᐱᓯᒪᑦᑎᓂᕐᒧᑦ 
ᖃᓄᖅ ᑲᒪᒃᑲᓐᓂᕈᓐᓇᕋᔭᕐᒪᖔᑕ. 
ᐅᖃᐅᓯᖃᖅᑐᑕᓗ ᑮᓇᐅᔭᓂᑦ 
ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᓄᓕᕆᓂᕐᒧᑦ 
ᑲᓇᑕᒥ ᖃᓄᖅ ᑲᓇᑕᒥ ᐃᓄᐃᑦ 
ᐸᐃᕆᕕᓕᓂᕐᒥᑦ ᓱᕈᓯᕐᓂᓪᓗ ᐸᖅᑭᑦᑎᓂᕐᒧᑦ 

ᐱᓕᕆᐊᒨᖓᓂᐊᕐᒪᖔᑕ. ᑲᓇᑕᒥ ᐱᓕᕆᐊᑦ 
ᑕᒪᑐᒥᖓ ᑲᑎᒪᖃᑎᖃᖅᑐᑎᑦ 
ᓄᓇᖃᖅᑳᖅᑐᒥᓂᕐᓂᑦ ᐊᕐᓇᓂᑦ, ᐃᓚᒌᓐᓂ 
ᓄᓇᓕᓐᓂᓪᓗ ᐱᕙᓪᓕᐊᑎᑦᑎᓂᕐᒧᑦ 
ᓄᓇᖃᖅᑳᖅᑐᒥᓂᕐᓂᑦ ᑲᑐᔾᔨᖃᑎᒌᓐᓂᓪᓗ, 
ᐱᖃᓯᐅᑎᓪᓗᒋᑦ ᐸᐃᑦᑑᑎᒃᑯᑦ. 

 

 

 

ᓴᖅᑭᕈᒫᖅᑐᑦ 

ᐃᖃᓗᓐᓅᓛᖅᑐᒍᑦ ᐊᐃᐳᓗᒥ 
ᐱᖃᑕᐅᔭᖅᑐᕐᓗᑕ ᓄᓇᕗᒻᒥ 
ᐅᔭᕋᓐᓂᐊᓂᕐᒧᑦ ᑲᑎᒪᓂᖅ ᐊᒻᒪᓗ 
ᐃᖅᑲᓇᐃᔮᖏᓐᓂ ᓴᖅᑭᔮᖅᑎᑦᑎᓪᓗᒋᑦ 
ᒐᕙᒪᒃᑯᓐᓂᓗ ᑲᑎᒪᖃᑎᖃᕐᓗᑕ, ᓄᓇᓕᓐᓂ 
ᓯᕗᓕᖅᑎᓂᓪᓗ ᐸᐃᑦᑑᑎᐅᓚᐅᖅᓯᒪᔪᓂᑦ 
ᐊᒻᒪᓗ ᒫᓐᓇ ᐱᖠᕆᖃᑎᖃᖃᑦᑕᖅᑐᓂ 
ᐃᓄᓐᓂ ᐊᕐᓇᓂᑦ ᑕᒪᑐᒥᖓ.  

ᓴᐅᒥᒻᒥ: ᐃᓅᓯᓕᕆᔨᕗᑦ ᐱᕙᓪᓕᐊᔪᓕᕆᔨᕗᓪᓗ ᐃᓚᒋᔭᐅᔪᑦ ᐊᕐᓇᓄᑦ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᖓᓐᓂ 
ᑕᓕᖅᐱᒻᒥ: ᐃᓅᓯᓕᕆᔨᕗᑦ ᐱᕙᓪᓕᐊᔪᓕᕆᔨᕗᓪᓗ ᑭᐅᕈ ᒥᓯᓕᓐ ᐃᓚᒋᓪᓗᒍ ᓛᐸᑐᐊ ᐊᓄᓪᓚᔅᓰᕕᖓᓐᓂ 

ᑕᓕᖅᐱᒻᒥ ᖁᓛᓂ: ᐊᖏᔪᖅᑳᖅ ᑯᓪᓗ ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥ ᐊᖏᔪᖅᑳᖓ, ᓇᐃᑕᓐ ᐆᐸᑦ 
ᐊᑖᓂ ᓴᐅᒥᒻᒥ: ᐸᐅᑦᑑᑎᒃᑯᑦ ᑲᑎᒪᔨᖏᑦ ᐃᓚᖃᖅᑐᓂ ᒥᓂᔅᑕᒥ ᑭᐅᕈᓚᓐ ᐸᓇᑦᒥ 
ᐊᑖᓂ ᑕᓕᖅᐱᒻᒥ : ᐊᓐᓄᕌᖅᓯᒪᔪᖅ ᐊᑐᖅᑐᓂ InukChic ᓴᓇᐅᒐᖏᓐᓂ 
 

ᔮᓐᓄᐊᕆ 13−ᒥ, 2019, ᐸᐅᑦᑑᑎᒃᑯᑦ 

ᐃᓄᓐᓄᑦ ᐊᕐᓇᓄᑦ ᑲᓇᑕᒥ 

ᑲᑎᒪᑎᑦᑎᓚᐅᖅᓯᒪᔪᑦ, ᖃᐃᖁᔨᓪᓗᑎᑦ 

ᐅᓂᒃᑳᓂᐊᖅᓂᓪᓗ, ᑭᒃᑯᑐᐃᓐᓇᓂᓪᓗ. 

ᖃᐃᖁᓯᒪᔭᑦᑎᓐᓂ ᓂᓪᓕᐊᔪᖃᖅᑐᓂ ᒥᓂᔅᑕ 

ᑭᐅᕈ ᐸᓚᑦ, ᒥᓂᔅᑕᕆᔭᖅ ᑯᐃᑉ 

ᑭᒡᒐᖅᑐᐃᔨᖓᑦᑕ ᓄᓇᖃᖅᑳᖅᑐᒥᓂᕐᓄᓪᓗ, 

ᓇᐃᑕᓐ ᐆᐸᓪᓗ, ᐊᖏᔪᖅᑳᖅ ᐃᓄᐃᑦ ᑕᐱᕇᑦ 

ᑲᓇᑕᒥ ᐊᒻᒪᓗ ᑭᒡᒐᖅᑐᐃᔨᓂᑦ 

ᑭᒃᑯᑐᐃᓐᓇᕐᓂᑦ ᑕᐃᒃᑯᐊᓗ ᓄᓇᕗᒻᒥ ᐊᒻᒪᓗ 

ᐃᖅᑲᓇᐃᔭᖅᑏᑦ ᐊᒻᒪᓗ ᐃᓄᓕᕆᓂᕐᒨᖓᔪᑦ 

ᑲᓇᑕᒥ. 

ᓂᕈᐊᖅᑎᑦᑎᓚᐅᖅᑐᒍᑦ ᒪᕐᕉᓐᓄᒃ 

ᑲᑎᒪᔨᔅᓵᓐᓄᒃ. ᑐᓐᖓᓱᑦᑎᒍᒪᔭᒃᑲ 

ᐅᐱᒋᓪᓗᒋᓪᓗ ᐋᓂ ᐳᓴᓐ (ᕿᑎᕐᒥᐅᓂᑦ) 

ᐊᒻᒪᓗ ᔨᐅᕆ ᓵᑉ (ᔨᐊᓗᓇᐃᒥ) 

ᐸᐃᑦᑑᑎᒃᑯᓐᓄ ᑲᑎᒪᔨᐅᓂᐊᓕᖅᑑᒃ  

ᐱᖁᔨᕗᖔᓕᐅᓛᖅᑐᑦᐊᕐᕌᒍᑕᒫᖅᓯᐅᑎᖓᓐᓂ

ᖃᕋᓴᐅᔭᓕᕆᓂᕐᒨᖓᔪᓂᑦ ᑐᑭᓯᒋᐊᕈᑎᓂᑦ 

ᒫᓐᓇᕈᓗᒃ.  

ᐊᒥᓱᑦ ᐱᔪᓐᓇᑦᑎᐊᖅᑐᑦ ᓄᓇᓕᓐᓂ ᐊᕐᓇᐃᑦ 

ᐃᓄᐃᑦ ᓄᓇᖓᓐᓂ ᓂᕈᐊᕋᔅᓴᐅᓚᐅᖅᓯᒪᔪᑦ 

ᐊᕐᓇᕆᔭᐅᓂᐊᖅᑐᑎᑦ ᐊᕐᕌᒍᒥ, ᐊᒥᓱᓪᓗ 

ᑐᓂᕐᕈᓯᐊᖅᑐᑎᑦ ᑖᓐᓇᓗ ᐋᑐᕇ ᖃᒪᓂᖅ 

ᐃᑉᐱᐊᕐᔪᒻᒥ ᐃᓚᒋᔭᐅᓪᓗᓂ. ᐊᕐᕌᒍᓄᑦ  

ᐊᕙᑎᓄᑦ, ᐱᓕᕆᓯᒪᔪᖅ 

ᐃᓄᐃᑦ ᐱᖅᑯᓯᖏᓐᓂ 

ᐊᑐᖅᑐᓂ 

ᒥᖅᓱᑎᑦᑎᖃᑦᑕᖅᓯᒪᔪᖅ, 

ᐊᓯᕙᖅᑎᑦᑎᕙᑦᑐᓂ, ᖃᓄᕐᓗ 

ᓴᓇᕐᕈᑎᓕᐅᕆᐊᖃᕐᒪᖔᑕ 

ᐃᓕᓐᓂᐊᑎᑦᑎᖃᑦᑕᖅᑐᓂ. 

ᐃᖅᑲᓇᐃᔮᖓᓐᓂ 

ᑲᒪᒐᓗᐊᕆᓪᓗᓂ, 

ᐃᓚᖏᓐᓂᓪᓗ, 

ᐊᑭᓕᖅᓱᖅᑕᐅᒐᓂᓗ 

ᓄᓇᓕᓐᓂ  

ᑲᑎᒪᔨᕋᓛᖑᖃᑕᐅᓪᓗᓂ 

ᑐᓵᔨᐅᖃᑦᑕᖅᑐᓂᓗ 

ᐃᓄᑦᑎᑑᓕᕆᔨᐅᓪᓗᓂᓗ. 12−ᓂᑦ ᐊᕐᓇᓂᑦ 

ᓄᑲᑉᐱᖓᓐᓂ ᐃᓐᓇᓂᓪᓗ 

ᐃᓕᓐᓂᐊᑎᑦᑎᓯᒪᔪᖅ ᒥᖅᓱᕆᐅᖅᓴᑎᑦᑎᓪᓗᓂ 

ᖃᓄᖅ ᐱᖅᑯᓯᖏᓐᓂ ᐊᑐᕐᓗᑎᑦ 

ᑲᒻᒥᒋᐅᖅᓴᖃᑦᑕᕋᔭᕐᒪᖓᑕ, ᓇᑦᑎᓕᐅᕐᓗᑎᑦ, 

ᐳᐊᓗᓕᐅᕐᓂᒥᓪᓗ. ᐊᓯᖏᓐᓂᑦᑕᐅ 

ᑲᒪᖃᑦᑕᖅᓯᒪᒻᒥᔪᖅ ᐃᓄᓱᑦᑐᓄᑦ ᐊᖑᑎᓄᑦ 

ᐊᓯᕙᕆᐅᖅᓴᑎᑦᑎᓂᕐᒥᑦ ᐃᖃᓪᓕᐊᓂᕐᒥᑦ 

ᓇᑦᑎᓂᓪᓗ ᐃᓐᓇᕐᓅᖅᓯᖃᑦᑕᖅᑐᑎᑦ. 

ᐅᐱᓐᓇᖅ ᐋᑐᕆ! 

 

ᐊᒥᓱᓂ ᐊᓯᖏᓐᓂ 

ᐅᖃᖃᑎᖃᖃᑦᑕᖅᓯᒪᒐᓗᐊᖅᑐᒍᑦ, 

ᓂᕿᑐᐃᓐᓇᖅᑐᖃᑎᖃᓚᐅᖅᓯᒪᔪᒍᑦ 

ᐱᓐᖑᐊᖅᑎᑦᑎᓪᓗᑕᓗ. 

ᐃᓱᓕᑦᑐᒍ ᐃᓄᐃᑦ ᐱᖅᑯᓯᖏᓐᓂ 

ᐊᓐᓄᕌᖏᓐᓂ ᑕᑯᔅᓴᐅᑎᑦᑎᓪᓗᑕ 

ᐅᓪᓗᒥᓴᓂᓪᓗ ᒫᑕ ᖃᔮᑉ 

ᐊᓐᓄᕌᓕᐊᕆᓯᒪᔭᖏᓐᓂ, ᓇᒻᒥᓂᖃᖅᑎᐅᔪᖅ 

InukChic−ᒥᑦ, ᐱᓐᖑᐊᖅᑐᑎᓪᓗ 

ᐃᓕᓐᓂᐊᖅᑏᑦ ᓄᓇᕗᑦ ᓯᕗᓂᔅᓴᕗᒃᑯᓐᓂ.  

 

ᑲᑎᒪᔩᑦ ᐊᒻᒪᓗ ᐊᕐᕌᒍᑕᒫᖅᓯᐅᑎᖓᓐᓂ ᑲᑎᒪᓂᖏᑦ 


